
ТАҚРИЗИ 

муқарризи расмӣ ба диссертатсияи Восидов Шамсиддин Юсуфович дар 

мавзӯи «Асосҳои методии моделсозии математикии масъалаҳои таълимӣ 

воситаи инкишофи малака ва маҳорати касбии донишҷӯёни ихтисоси 

математика дар мактабҳои олӣ» барои дарёфти дараҷаи илмии номзади 

илмҳои педагогӣ аз рӯйи ихтисоси 13.00.02 – Назария ва методикаи омӯзишу 

парвариш (математика, таҳсилоти олӣ) 

Таълими математика дар мактабҳои олӣ яке аз ҷузъҳои муҳими воситаҳо, 

пеш аз ҳама, ҳамчун воситаи асосии азхудкунии мафҳумҳои риѐзӣ ба шумор 

рафта, ба рушди тафаккури математикӣ ва фаъолияти эҷодии донишҷӯѐн, 

малакаҳои истифодаи донишҳои назариявии онҳо дар амалия ва фанҳои табиӣ 

мусоидат мекунад. 

Таҳқиқотчӣ ѐ муҳандиси технологияи инноватсионӣ омӯзиши математикаро 

дар навбати аввал мегузорад, зеро математика асоси ин соҳаҳоро ташкил медиҳад. 

Аммо истифодаи математика ба консепсияи модели математикӣ асос ѐфтааст, ки 

дар курси математикаи умумидонишгоҳӣ ба он кам диққат дода мешавад. 

Сохтор ва омӯзиши моделҳои математикӣ қариб барои ҳамаи фанҳои махсус 

муҳим аст ва донишҷӯѐн аз онҳо бояд васеъ истифода баранд. Аз ин рӯ, як қатор 

моделҳои махсуси математикӣ дар курсҳои мувофиқ бояд ба таври муфассал 

баррасӣ карда шаванд. Аммо мулоҳизаҳои умумие мавҷуданд, ки метавонанд 

барои донишҷӯѐн муфид бошанд. Ин мулоҳизаҳо махсусан ба масъалаҳои сохтани 

модели математикӣ дахл дорад, ки барои донишҷӯѐн мушкилиҳои зиѐдеро 

меоранд. 

Баъзан, ҳангоми ҳалли масъалаҳои амалӣ, имконият фароҳам меояд, ки бо 

истифода аз шарти масъала модели математикии он сохта шавад. Дар ин модел 

масъала ҳал карда шуда, сипас натиҷаи ҳал ба забони вазъияти ибтидоӣ 

баргардон, яъне хулосаи амалӣ бароварда шавад. Ин қудрати методи математикии 

шинохти табиат ва самти васеи татбиқи математикаро нишон медиҳад. 

Дар илм методи моделсозии математик ба таври васеъ истифода мешавад. Ин 

маънои онро дорад, ки барои омӯзиши ягон падида ѐ объект, объекти дигареро 

интихоб менамоянд ѐ месозанд, ки дар ягон муносибат ба объекти таҳқиқшаванда 

монанд мебошад. Баъди омӯзиши объекти сохташуда ѐ интихобшуда бо ѐрии он 

масъалаи таҳқиқотӣ ҳал карда мешавад ва пас натиҷаи ҳалли онҳо ба падида ѐ 

объекти воқеӣ интиқол дода мешавад. 

Усули таҳқиқот, ки ба таҳия ва истифодаи модел асос ѐфтааст, моделсозӣ 

номида мешавад. Моделсозӣ ҳамчун усули дарки илмӣ дар даврони қадим 

ҳамзамон бо пайдоиши донишҳои илмӣ пайдо шудааст. 

Маълум аст, ки таҳлили раванди моделсозӣ бояд аз эътирофи ҳақиқии 

мавҷудияти объектҳои моделшаванда, яъне аз эътирофи воқеияти объективӣ оғоз 

карда шавад. Дар ин ҳолат як объекти моделшаванда мавҷуд аст, ки ин омӯзиши 

масъалаи таълимӣ дар муассисаҳои олӣ мебошад. Ҳангоми омӯзиши масъалаи 

таълимӣ дар муассисаҳои олӣ ду гурӯҳи асосии методҳоро ҷудо кардан мумкин 

аст: анализ ва синтез. Барои синтез тавсифи истифодаи моделҳои сохторӣ, барои 

анализ истифодаи моделҳои функсионалӣ хосанд. Ҳамчун қоида, анализро 

тавассути моделсозии математикӣ иҷро менамоянд. Моделсозии математикӣ - 

маҷмӯи объектҳои математикӣ (рамзҳо, рақамҳо, аломатҳо, маҷмӯаҳо ва ғайра) ва 

вобастагиҳои байни онҳо мебошад, ки хусусиятҳои муҳимтарини масъалаи 

таълимиро дар муассисаҳои олӣ барои донишҷӯѐн инъикос мекунанд. 

Моделсозии математикӣ имконият медиҳад, ки омилҳои муҳимтарини 

масъалаи таълимии омӯхташаванда дар муассисаҳои таҳсилоти олӣ ошкор карда 

шавад. 

Ҳамаи усулҳои самараноки моделсозии математикӣ ҳангоми ҳалли 

масъалаҳои таълимӣ дар барномаи донишгоҳ истифода мешаванд. Истифодаи 

усулҳои моделсозии математикӣ боиси ташаккули тафаккури мантиқӣ ва 

абстрактӣ, қобилияти ишора кардани чизи асосӣ, ҷамъбаст кардан, хулоса 

баровардан, инкишоф додани қобилияти эҷодии донишҷӯ мегардад. Моделсозӣ 

ҳамчун илм воситаест, ки барои гирифтани донишҳои илмӣ мусоидат мекунад. 

Равандҳои ғайримуқаррарии моделсозии масъалаҳои математикӣ боиси ҷалби 

донишҷӯ ба корҳои таҳқиқотӣ гардида, шавқу завқи онҳоро ба омӯзиш зиѐд 

мекунад. Агар унсурҳои моделсозиро аз курсҳои ибтидоӣ ҷорӣ намоем, 

самаранокии ин метод боз ҳам фузунтар мегардад. 

Яке аз вазифаҳои асосии таълими математикаи муассисаи таҳсилоти олӣ - 

инкишоф додани маҳорати ҳал намудани масъалаҳои фанҳои таълимӣ мебошад, 

ки он, назарияро бо амалияи фаъолияти ҳамарӯза алоқаманд мегардонад. Интихоб 

ва ҷобаҷокунии  объект аз рӯйи ин ѐ он тартиб қариб дар ҳамаи соҳаҳои 

фаъолияти инсонӣ дучор меояд. 

Ҳалли ин гуна масъалаҳо имконият медиҳад, ки донишҷӯѐн доир ба масъалаи 

муоинашаванда ва раванди ҳалли он дониши худро пурра намуда, барои ҳалли 

масъалаҳои амалии ҳаѐтӣ омода гарданд, яъне  элементҳои таҳқиқотии онҳо 

созмон дода шавад. Агар омӯзгор дар раванди таълим донишҷӯѐнро фаъол 

намояд, дар онҳо ташаббускорӣ, мустақилона фикр кардан, чуқур ва мустаҳкам аз 

худ кардани донишҳои математикӣ ташаккул меѐбад. 

Аз ин нуқтаи назар, проблемаи моделсозии математикии масъалаҳои 

таълимии математикӣ дар муассисаи олӣ масъалаи методии ҳалталаб ва аз диди 

фаъолияти ояндаи касбии донишҷӯ мубрам ва замонавӣ мебошад. 

Навгониҳои илмии таҳқиқот: 

 асосҳои назариявию методологии истифодаи моделсозии математикии ҳалли 

масъалаҳои таълимии математикаи олӣ муайян карда шуд; 

 хусусиятҳои хоси истифодаи моделсозии математикӣ дар ҳалли масъалаҳои 

математикаи муассисаи олӣ муайян карда шуд; 

 методикаи татбиқи моделсозии математикии масъалаҳои таълимии 

математикаи олӣ коркард ва пешниҳод гардид. 

Аҳамияти назарии таҳқиқот аз он иборат аст, ки барои омӯзиши масъалаҳои 

таълимӣ модели математикӣ ва компютерӣ сохта шудааст, ки дар соҳаи илми 

моделсозии математикӣ ва компютерӣ раванди беназир ба ҳисоб рафта, тавассути 

он салоҳиятҳои таълимии донишҷӯѐни муассисаҳои таҳсилоти олӣ ва миѐнаи 

умумӣ ва салоҳиятҳои педагогии омузгорони фанни моделсозиии математикӣ ва 

компютерии равандҳои физикиро имконияти рушд додан муҳайѐ гардидааст. 

Аҳамияти амалии таҳқиқот аз он иборат аст, ки асосҳои назариявӣ, 

барномаи омӯзишӣ, коркарди методӣ ва натиҷаҳои онро омӯзгорони муассисаҳои 

олӣ ҳангоми таълими фанҳои тахассусии математика дар раванди машғулиятҳо 

истифода бурда метавонанд. Маводи илмӣ-методии таҳқиқотро ҳангоми такмили 

ихтисоси омӯзгорон истифода бурдан мумкин аст. 

Нуқтаҳои ҳимояшавандаи диссертатсия: 

 асосҳои назариявии истифодабарии моделсозии математикӣ дар ҳалли 

масъалаҳои таълимии курси математикаи мактаби олӣ; 

 мавқеи моделсозии математикӣ ва хусусиятҳои хоси истифодаи он дар ҳалли 

масъалаҳои таълимии математикаи олӣ; 

 методикаи амалигардонии татбиқи моделсозии математикии масъалаҳои 

таълимии математикаи олӣ; 

 маҷмӯи шароитҳои ташкилию педагогӣ ва методӣ, ки малака ва маҳорати 

фаъолияти донишҷӯѐнро таъмин менамоянд. 

Саҳми шахсии довталаб дар коркарди мустақилонаи мавқеи назариявии 

истифодаи моделсозии математкии ҳалли масъалаҳои таълимӣ, коркарди методии 

истифодаи моделсозии математикии масъалаҳои таълимӣ барои ихтисосҳои 

математикаи муассисаи олӣ ва истифодаи онҳо дар амалия, коркарди 

нишондодҳои методӣ оид ба масъалаи таҳқиқшаванда арзѐбӣ мешавад. 

Натиҷаҳои таҳқиқотӣ дар 25 интишороти муаллиф инъикос ѐфтаанд, ки аз 

онҳо 8-тояшро мақолаҳои илмии дар маҷаллаҳои тақризшавандаи Комиссияи 

олии аттестатсионии назди Президенти Ҷумҳурии Тоҷикистон банашррасида ва 

17-тои боқимондаашро мақолаҳои дар дигар нашрияҳо бачопрасида ва маводҳои 

конференсияҳои илмӣ ташкил додаанд. 

Бо баробари муваффақиятҳо дар рисола нуқсонҳо низ ба назар мерасанд. Ба 

сифати эрод чанд нуқтаро таъкид кардан ба манфиати кор хоҳад буд: 

1. Методикаи амалигардонии татбиқи моделсозии математикии масъалаҳои 

таълимии математикаи олӣ дар диссертатсия ва автореферат оварда шудааст. 

Агар хуб мешуд методикаи амалигардонии татбиқи моделсозии компютерии 

масъалаҳои таълимии математикаи олиро низ пешниҳод менамуданд. 

2. Баъзе аз матнҳои дар диссертатсия овардашуда такрор ѐфтааст. Масалан, дар 

саҳифаи 8 оварда шуда аст: «…масъалаҳои таълимиро ҷудо мекунад: 

масъалаҳои дидактикии қаблӣ, масъалаҳои маърифатӣ, масъалаҳои 

дидактикии оянда бо функсияҳои инкишофдиҳанда ва масъалаҳо бо 

функсияҳои татбиқшаванда. ...». Ин матн дар саҳифаи 21 такрор ѐфта аст. 

3. Дар саҳифаи 32 бо усули Симпсон қимати интеграли муайян ҳисоб карда 

шудааст. Агар хуб мешуд диссертант дар ҳамин ҷой низ ҳисоби интеграли 

муайяни дукарата ва секаратаро пешниҳод мекарданд. 

4. 4. Ҳам дар автореферат ва ҳам дар рисола баъзе хатоҳои услубӣ ва техникӣ 

ба назар мерасанд. 

Эродҳои зикршуда ҷузъӣ ва ислоҳпазир буда, ба арзиши илмӣ-назариявӣ ва 

амалии рисола таъсири манфӣ намерасонанд. 

Хулоса. Натиҷаҳои илмии таҳқиқоти мазкур бо робитаҳои байниҳамдигарӣ 

ва ягонагии дохилии диссертатсия шакл гирифта, дар доираи назарияи педагогика 

ва технологияи иттилоотӣ, ки фарогири масъалаи муносибати босалоҳият дар 

таҳсилот мебошанд, дар рушди методикаи таълими фанни математика саҳми 

босазо гузошта метавонанд. Тасдиқи асоснокии нуктаҳои калидии илмӣ ва 

хулосаҳои диссертасионӣ бар пояи методологияи таҳлили системавӣ, консепсияи 

илмии ташхиси педагогӣ, технологияи амсиласозии компютерӣ, комплекси 

модулҳои барномавии объектгаро ва баргузории бозиҳои таълимии озмоишӣ 

пойбарҷо мебошанд. 

Дар матни диссертатсия маводи муаллифони дигар ва ҳиссаи ҳаммуалифон 

танҳо тавассути истинодоварӣ истифода гардидааст. Дар диссертатсия ягон 

маълумоти сирри давлатидошта ѐ иттилооте, ки паҳнкунии он тибқи 

қонунгузории Ҷумҳурии Тоҷикистон манъ аст, мавриди истифода қарор 

нагирифтааст. Автореферат ва натиҷаҳои илмӣ бо эътимоди кофӣ муҳтавои 

таҳқиқоти гузаронидашуда ва дарунмояи асосии диссертатсияро инъикос 

мекунанд. 

Ҳамин тариқ, диссертатсияи Восидов Шамсиддин Юсуфович дар мавзӯи 

«Асосҳои методии моделсозии математикии масъалаҳои таълимӣ воситаи 

инкишофи малака ва маҳорати касбии донишҷӯѐни ихтисоси математика дар 

мактабҳои олӣ» барои дарѐфти дараҷаи илмии номзади илмҳои педагогӣ аз рӯйи 

ихтисоси 13.00.02 – Назария ва методикаи омӯзишу парвариш (математика, 

таҳсилоти олӣ) ба ҳимоя пешниҳод шудааст, кори баитмомрасидаи мустақили 

илмӣ-таҳқиқотии тахассусӣ буда, тибқи меъѐрҳои «Тартиби додани дараҷаҳои 

илмӣ ва унвони илмӣ (дотсент, профессор)» (Қарори Ҳукумати ҶТ, №505 аз 

26.11.2016) омода гардида, ба тамоми талаботи Комиссияи олии аттестатсионии 

назди Президенти Ҷумҳурии Тоҷикистон ҷавобгӯ аст ва худи муаллиф сазовори  

